
DATOS DA PERSOA RESPONSABLE DE FACILITAR A INFORMACIÓN PREVIA E DA RECOLLIDA DO CONSENTIMENTO INFORMADO 

Investigador/a responsable Luis Modesto Álvarez Sabucedo 

Teléfono e enderezo electrónico 986 81 34 62 - Luis.Sabucedo@uvigo.es 

Grupo de investigación, proxecto, 
programa, contrato ou convenio 

atlanTTic 

Título da investigación 
Estudio experimental sobre la detección automática de subida de escaleras con 
smartwatches comerciales 

Obrigas do/a investigador/a responsable 

• Proporcionar unha copia á persoa participante (e, no caso de menores ou persoas que non poidan expresar libremente o consenti-
mento, tamén a pai, nai, titor ou representante legal). 

• Conservar este documento xunto co expediente da actividade investigadora. 

 

DESCRICIÓN DA ACTIVIDADE INVESTIGADORA 
(A persoa responsable da actividade investigadora debe cubrir todos os apartados necesarios; no caso de ir dirixido a integrantes dun colectivo 
vulnerable -menores, maiores, etc.- debe redactarse nunha linguaxe clara e perfectamente entendible para eles) 

A investigación para a que se solicita a súa participación consiste en 

Este estudo avalía se é viable usar smartwatches comerciais para analizar a subida de escaleiras e crear un modelo que 
detecte cada chanzo e calcule a Stair Climbing Power (SCP), unha medida de potencia funcional baseada na altura ascendida, 
o peso corporal e o tempo de ascenso. Só se recollen e tratan os datos imprescindibles para os obxectivos científicos, 
aplicando principios de minimización, separación de identidades, seudonimización estrita e protección de datos desde o 
deseño. 

Por iso a súa participación, sempre voluntaria, é necesaria para 

Pedímoslle que suba un ou varios tramos de escaleiras de non máis de 20 chanzos en dúas ocasións mentres leva posto un 
reloxo intelixente que rexistrará datos dos sensores de movemento e mentres se grava en vídeo o exercicio. A gravación 
empregarase principalmente para identificar os instantes nos que se produce a subida de cada chanzo e procesarase 
automaticamente para obter unha representación simplificada da postura corporal baseada en puntos clave articulares. A 
cámara estará centrada nas pernas e no tren inferior, xa que é a zona relevante para o estudo. A gravación será eliminada 
de forma segura ao finalizar o estudo. 

A súa participación terá unha duración total estimada duns 40 minutos, dependendo da quenda que lle corresponda para 
realizar o exercicio. O exercicio en si durará aproximadamente 8 minutos. Se no momento da realización dispón de pouco 
tempo ou ten présa, poderá comunicalo ao persoal investigador para priorizar a súa quenda e minimizar a espera. 

A súa participación suporía para vostede os seguintes beneficios 

Non se espera que vostede obteña un beneficio directo pola súa participación no estudo. A investigación pretende descubrir 
aspectos descoñecidos ou pouco claros sobre o uso de dispositivos wearables para estudar o exercicio de subir escaleiras. 
Esta información poderá ser útil no futuro para outras persoas. 

Así mesmo, a súa participación pode supoñer para vostede os seguintes efectos adversos, indesexables ou prexudiciais 

A súa participación non implica molestias adicionais ás de subir un tramo de escaleiras interiores de menos de 20 chanzos, 
tratándose dunha actividade cotiá de baixa intensidade. Non obstante, como en calquera desprazamento por escaleiras, 
existe un risco pouco probable pero posible de esvarón ou perda de equilibrio, o que podería provocar unha caída accidental. 
Para minimizar esta posibilidade, o exercicio realizarase nun contorno seguro, con iluminación adecuada e baixo a 
supervisión do persoal investigador, podendo vostede deter a actividade ou retirarse en calquera momento se nota cansazo, 
mareo ou calquera outra incomodidade. 

Unha vez finalizada esta investigación, a información relativa a vostede e que achegue coa súa participación será 

A información recollida no experimento será anonimizada e publicada nun dataset para que poida empregarse en 
investigacións posteriores. Se vostede desexa que os seus datos demográficos sexan excluídos deste dataset ou simplemente 
non quere facilitalos, pode indicalo. 

 

Tendo en consideración o anterior, solicítolle a súa participación na investigación antes descrita. 
 
MANIFESTACIÓN DO CONSENTIMENTO INFORMADO PARA PARTICIPAR NA INVESTIGACIÓN 

Nome e apelidos  

DNI  

☐  Manifesto que lin a folla de información previa sobre a investigación que se me entregou; que puiden conversar co/a 
investigador/a responsable e facerlle todas as preguntas sobre a mesma necesarias para comprender as súas condicións e 
que considero que recibín información suficiente para emitir o meu consentimento. 

☐ Comprendo que a miña participación é voluntaria, e que podo retirarme da investigación cando queira, sen ter que dar 
explicacións e sen que isto implique consecuencia negativa ou supoña prexuízo de ningún tipo para min. 

☐ Presto libremente o meu consentimento para participar nesta investigación. 

 

Sobre a posibilidade de coñecer os resultados desta investigación (escolla unha opción) 

☐ DESEXO COÑECER os resultados da investigación na que vou participar.  

☐  NON DESEXO COÑECER os resultados da investigación na que vou participar. 
 

Sobre a posibilidade de empregar a miña información en futuras investigacións relacionadas con esta (escolla unha opción) 

☐ NON ACCEDO a que os meus datos sexan conservados unha vez terminada a investigación para seren empregados en 
futuras investigacións. 

☐ ACCEDO a que se conserven os meus datos para seren empregados en futuras liñas de investigación relacionadas coa 
presente, sempre e cando fosen previamente anonimizados, de xeito que en ningún momento futuro poida ser reiden-
tificado. 

 

Lugar e data: 
 

SINATURA DO/A INVESTIGADOR/A RESPONSABLE SINATURA DA PERSOA PARTICIPANTE 
(no caso de menores, a partir dos 12 anos) 

 
 
 
 

 
 

 SINATURA DO PAI, NAI, TITOR OU REPRESENTANTE LEGAL 
No caso de menores ou persoas que non poidan expresar 

libremente o consentimento 
  

 
 
 

INFORMACIÓN ESPECÍFICA PARA O TRATAMENTO DE DATOS PERSOAIS 

A investigación antes descrita e para a que se pediu a súa participación e se solicitou o seu consentimento informado implica 
tratamento de información relativa a vostede que ten a consideración de “dato persoal” conforme ao previsto no Regulamento 
(UE) 2016/679 (Regulamento Xeral de Protección de Datos). 

En cumprimento do previsto no mesmo, infórmolle do seguinte: 

A información persoal relativa a vostede que vai ser obxecto de tratamento nesta investigación son os seguintes 

Metadatos: Asignaráselle un código de participación (UUID) xerado aleatoriamente e un número de quenda. Estes 
metadatos empréganse unicamente para garantir a coherencia interna do estudo e non conteñen elementos que permitan 
a identificación das persoas participantes. 

Datos persoais: DNI. Empregarase unicamente para verificar a maioría de idade e, se é o caso, localizar o código de 
participación no caso de que a persoa interesada desexe exercer algún dos seus dereitos, como o desistimento. 

Datos demográficos voluntarios: rango de idade, sexo, man dominante, altura e peso. 

Datos obtidos durante o experimento: Lecturas dos sensores do reloxo e información derivada da análise de vídeo, limitada 
ás extremidades inferiores e empregada unicamente para anotación técnica, así como as representacións esqueléticas 
simplificadas resultantes. 

Esta información persoal vai ser tratada 

Os datos capturados polos sensores do reloxo, así como os seus datos demográficos, serán anonimizados para a súa inclusión 
no dataset. O resto dos datos serán eliminados. En concreto, os vídeos elimínanse unha vez completado o proceso de 
etiquetado e verificación dos datos inerciais. 

Sen prexuízo da anteriormente citada eliminación/conservación con fins de reutilización en investigación, de cara á deter-
minación de posibles responsabilidades derivadas dun tratamento ilexítimo de datos conforme á normativa vixente, o prazo 
de conservación desa información persoal (debidamente bloqueada) é o seguinte 

Os datos anonimizados serán públicos; os seus datos persoais e o video conservaranse durante 6 meses. 

Respecto de cesións a terceiros ou de transferencias internacionais, a súa información persoal 

Os seus datos non serán cedidos a terceiras partes 

Finalmente, achégase a información básica sobre a política de protección de datos da Universidade de Vigo nas actividades 
docentes e investigadoras ao final deste formulario. Sen prexuízo das vías de exercicio dos seus dereitos regulados nos artigos 
15 a 22 do Regulamento (UE) 2016/679, tamén se poderá poñer en contacto con ese mesmo fin e respecto da información 
persoal achegada para esta investigación 

Para calquera dúbida sobre os seus datos ou se desexa solicitar a súa exclusión posteriormente á realización do exercicio, 
pode contactar con Luis Álvarez Sabucedo no teléfono 986 81 34 62 e/ou no correo electrónico Luis.Sabucedo@uvigo.es 

Outras observacións 

Respecto á captación de vídeo e aos posibles riscos de identificación: 

Durante o experimento realizarase unha gravación en vídeo limitada exclusivamente ás extremidades inferiores da persoa 
participante, sen captar o rostro nin outros elementos identificativos. As gravacións empregaranse unicamente para a 
etiquetaxe e validación dos eventos de subida de escaleiras e serán accesibles exclusivamente para o equipo investigador 
autorizado. 

O procesamento das gravacións realizarase exclusivamente en equipos locais controlados polo equipo investigador. Non se 
utilizarán servizos web, plataformas na nube nin modelos de linguaxe de gran tamaño (LLM) para o tratamento, análise ou 
etiquetaxe dos vídeos. Todo o proceso levarase a cabo localmente co fin de minimizar os riscos para a privacidade e a 
confidencialidade da información. 

Unha vez completado o proceso de etiquetaxe e verificación dos datos, as gravacións serán eliminadas de forma segura. 

Ademais, no conxunto de datos anonimizado que poida ser publicado como resultado da investigación non se incluirán 
identificadores persoais nin metadatos temporais absolutos, como a data ou a hora exacta das sesións experimentais, co fin 
de evitar posibles procesos de reidentificación. 

Se ten calquera dúbida sobre o tratamento dos seus datos persoais, as medidas de protección da privacidade adoptadas ou 
calquera aspecto relacionado co protocolo de investigación, non dubide en consultar co equipo investigador, que estará 
dispoñible para responder ás súas preguntas e aclarar calquera cuestión relacionada co estudo. 

 
Tendo en consideración o anterior, solicítolle o seu consentimento expreso e libremente manifestado en materia de protección 
de datos para poder levar a cabo o tratamento de datos. 
 
MANIFESTACIÓN DO CONSENTIMENTO INFORMADO PARA O TRATAMENTO DE DATOS PERSOAIS 
 

Nome e apelidos  

DNI  
 

☐ Accedo a que se utilicen os meus datos persoais nas condicións especificadas nesta información específica en materia de 

protección de datos. 

(No caso de que o tratamento inclúa imaxe e/ou voz) 

☐ Consinto e autorizo a captación e tratamento da miña imaxe e/ou voz nesta investigación nos seguintes termos: 

En relación ás finalidades descritas neste documento, cedo os dereitos de explotación gratuíta da miña imaxe e/ou voz, 
sempre e cando dita explotación non teña ánimo de lucro e sexa realizada para os fins investigadores anteditos sinalados, 
sen límite xeográfico e por tempo ilimitado. 

En concreto os dereitos de explotación cedidos son os seguintes: o dereito de realizar ou de autorizar a reprodución total 
ou parcial dos contidos, a súa difusión, distribución, comunicación pública e exhibición baixo calquera forma, a súa adapta-
ción técnica ou calquera outra transformación dos contidos e a reprodución dos resultados de tales actos,  xa fose perma-
nente ou transitoria,  que respondan ás finalidades descritas e á súa difusión polos seguintes medios e/ou plataformas; Os 
vídeos serán utilizados unicamente durante o proceso de etiquetado e validación dos datos inerciais. Non serán accesibles 
para ningunha persoa allea á investigación. 

Lugar e data:  

SINATURA DO/A INVESTIGADOR/A RESPONSABLE SINATURA POR PARTE DA PERSOA AFECTADA* 

 
 
 
 

 

* En principio asinará A PROPIA PERSOA PARTICIPANTE. 
 No caso de menores de 14 anos, asinará PAI, NAI, TITOR OU REPRESENTANTE LEGAL. 

En todo caso, deberase ter en conta a lexislación sectorial que, de ser o caso, debese ser aplicada por se establecese algunha esixencia 
concreta ao respecto.

INFORMACIÓN BÁSICA SOBRE PROTECCIÓN DE DATOS PERSOAIS 
 

De acordo co disposto no artigo 13 do Regulamento (UE) 2016/679, do Parlamento Europeo e do Consello, de 27 de abril, relativo á protección 
da persoas físicas no que respecta ao tratamento de datos persoais e á libre circulación destes datos e polo que se derroga a Directiva 
95/46/CE (Regulamento Xeral de Protección de Datos ou "RXPD") e co disposto no artigo 11 da Lei orgánica 3/2018, de 5 de decembro, de 
protección de datos persoais e garantía dos dereitos dixitais,  informámoslle que o tratamento dos datos persoais que vostede nos facilite, 
serán tratados baixo a responsabilidade da Universidade de Vigo e do profesorado responsable da actividade docente/investigadora. 

A finalidade do tratamento é a realización das actividades docentes e/ou investigadoras da Universidade de Vigo especificadas neste impreso. 

A lexitimación do tratamento baséase no seu consentimento especificado no artigo 6.1.a) do RXPD. Ten dereito a retirar o seu consentimento 
en calquera momento. A retirada do consentimento non afectará á licitude do tratamento baseada no consentimento previo a súa retirada. 

Así mesmo o tratamento baséase no cumprimento da función de creación, desenvolvemento, transmisión e crítica da ciencia, da técnica e 
da cultura e a difusión, valorización e transferencia do coñecemento ao servizo da cultura, da calidade de vida e do desenvolvemento econó-
mico da Lei orgánica 6/2001, de 21 de decembro, de universidades. 

No caso de participación en proxectos de investigación, os datos persoais serán recollidos garantindo sempre a privacidade de cada partici-
pante, así como a súa seguridade e confidencialidade. O persoal investigador que participa no proxecto e sobre o que recae a obriga de 
confidencialidade, cando sexa necesario para a finalidade da investigación, terá acceso a súa información de carácter persoal. 

Non se prevén comunicacións nin transferencias internacionais dos seus datos persoais fóra da actividade docente ou investigadora indicada 
neste documento excepto as especificadas nas finalidades deste documento e para as que prestou o seu consentimento. 

A publicación dos resultados da investigación en ningún caso suporá a publicación referente aos seus datos persoais excepto o especificado 
nas finalidades deste documento e para as que prestou o seu consentimento. 

O prazo de conservación previsto dos seus datos persoais é o sinalado nas finalidades deste documento e  trataranse durante o tempo 
imprescindible para cumprir cos obxectivos da mesma. 

Ao finalizar este prazo, os datos recollidos serán eliminados ou gardados de forma anónima, previa disociación dos mesmos, para o seu uso 
en futuras investigacións, se vostede presta consentimento tamén para esta finalidade. 

A persoa interesada ten dereito a solicitar ao Responsable do Tratamento, en calquera momento, o acceso, rectificación ou supresión dos 
seus datos persoais e a limitación do seu tratamento. Tamén terá dereito a oporse ao devandito tratamento, así como a solicitar, salvo casos 
de interese público e/ou exercicio de poderes públicos, a portabilidade dos seus datos. 

Os devanditos dereitos poderá exercelos mediante solicitude dirixida ao Reitor da Universidade de Vigo e presentada mediante o 
procedemento en sede electrónica da Universidade de Vigo ou ante a oficina de asistencia en materia de rexistro da Universidade de Vigo, 
ou calquera dos rexistros indicados no artigo 16 da Lei 39/2015, de 1 de outubro, do procedemento administrativo común das 
administracións públicas e remitida á Secretaría Xeral da Universidade de Vigo, Edificio Ernestina Otero, Campus universitario Lagoas-
Marcosende, 36310 Vigo (Pontevedra).  

Igualmente poderá dirixir dita solicitude directamente ó Delegado de Protección de Datos da Universidade de Vigo cuxa identidade e datos 
de contacto son Miguel Ángel Michinel Álvarez, Edificio Xurídico-Empresarial, Campus Universitario As Lagoas s/n, 32004, Ourense (España). 
Enderezo electrónico: dpd@uvigo.gal  

Así mesmo, vostede ten dereito a presentar unha reclamación ante a Axencia Española de Protección de Datos (AEPD) 

Información adicional: https://www.uvigo.gal/proteccion-datos 

mailto:dpd@uvigo.gal
https://www.uvigo.gal/proteccion-datos

